
တၢ် စံးဝဲတဘျီ န့ၣ်  ဖါတံၢ် အိၣ်ဝဲတဂၤ, အဝဲအမံၤမ့ၢ်  တံသးဆၢလီၤ.
တံသးဆၢ အိၣ်ဝဲဒီး အထွံၣ်ဖိတဒု ဒီးသၣ်မံၤညီၤဖိတဒုလီၤ.



ဘၣ်တနံၤန့ၣ်  တံသးဆၢလဲၤလၢအခုးပူၤဒီး လဲၤဖံး
လဲၤမၤတၢ် လီၤ. မ့မ့ၢ် အထွံၣ်ဖိဒီး သၣ်မံၤညီၤဖိတခီ

အိၣ်တ့ၢ် လၢဟံၣ်လီၤ.



ဖဲအဝဲသ့ၣ် အိၣ်တ့ၢ်  လၢဟံၣ်အခါ သၣ်
မံၤညီၤဖိတဒုန့ၣ်  လဲၤလီၤဂဲၤလိာ် ကွဲလၢ

ဟံၣ်ခီၣ်ထံးလီၤ.



တယံာ်ဘၣ်ဒီး ထွံၣ်ဖိန့ၣ် လဲၤလီၤ ဂဲၤလိာ်ကွဲဒီး
သၣ်မံၤညီၤဖိလၢ ဟံၣ်ခီၣ်ထံးလီၤ. အဝဲ သ့ၣ်
တဖၣ် ဂဲၤလိာ်ကွဲသကိးဝဲတစိၢ် ဖိဒီး အ့ၣ်လိာ်

အသးလီၤ.



ဖဲအဝဲသ့ၣ်တဖၣ် အ့ၣ်လိာ်အသးအခါ အဝဲသ့ၣ်
ဃ့ၢ် ဝဲဒီး လၢတၢ် တတိာ်သူၣ်ပာ်သးအပူၤ အဝဲသ့ၣ်

ဃ့ၢ်  တုၤဆူပှၢ် ပူၤန့ၣ် လီၤ.



ဒီးလၢပှၢ် ဝဲန့ၣ် အပူၤန့ၣ်  အိၣ်ဝဲဒၣ်ဒီး ဘီၣ်သိၣ်
တဒုလီၤ. တုၤဘီၣ်သိၣ်တဒုအံၤ ထံၣ်ထီၣ်ဝဲ
သၣ်မံၤညီၤဒီးထွံၣ်ဖိတဘျီ  သးခုဝဲဒိၣ်မးလီၤ. 



လၢအသးပူၤဆိကမိၣ်ဝဲလၢ တဟါအံၤယတၢ် အီၣ်အိၣ်လံလီၤ. ဖဲ ဘီၣ်
သိၣ်ကွၢ် ဃီၤဝဲ ထွံၣ်ဖိဒီးသၣ်မံၤညီၤဖိအခါ အဝဲထံၣ်ဝဲလၢ ထွံၣ်ဖိတဒု

ဒိၣ်တစဲးအဃိ အဝဲကအီၣ်ထွံၣ်ဖိလီၤ. 



ဘီၣ်သိၣ်န့ၣ် ကလဲၤဃ့ၢ် ဖှီအီၣ်ဝဲထွံၣ်ဖိလီၤ. ဖဲ
န့ၣ် အခါထွံၣ်ဖိတခီ ဃ့ၢ် ဒီးတၢ် ဘှံးအသးအဃိ

မၤတၢ် တဘၣ်နီတ မံၤလၢၤဘၣ်. 



တုၤသၣ်မံညီၤဖိ ထံၣ်တၢ် မၤအသးဒီး ဘီလိအိၣ်
လၢအစုလိၤတဖျၢၣ် ကွံာ်ဟံထီၣ်ကွံာ်ဝဲ ဘီၣ်သိၣ်
န့ၣ် လီၤ. ဖဲသၣ်မံၤညီၤကွံာ်ဘီၣ်သိၣ်ဝံၤဒီး အဝဲကိး
ထီၣ်ထွံၣ်ဖိဒီး က့ၤဃ့ၢ် ကဒါက့ၤဆူဟံၣ်လီၤ.



အဝဲသ့ၣ်တဖၣ် ဃ့ၢ် တၢ် တတီၤဒိၣ်ဒိၣ်ဒီး
က့ၤတုၤဆူဟံၣ်န့ၣ် လီၤ. စးထီၣ်ဖဲန့ၣ်  ထွံၣ်ဖိ
စံးဘျုးက့ၤ သၣ်မံးညီၤဖိဒီး အဝဲသ့ၣ်အိၣ်
ဃူအိၣ်ဖိးက့ၤဒီး ဂဲၤလိာ်ကွဲက့ၤဒ်သိးသိး,

တအ့ၣ်လိာ်အသးလၢၤဘၣ်. 



တုၤတံသးဆၢ လဲၤမၤတၢ် လၢခုးပူၤဟဲက့ၤဝဲလီၤ. အ
ဝဲဟဲက့ၤထံၣ်ဝဲလၢ အထွံၣ်ဖိဒီးသၣ်မံၤညီၤဖိဂဲၤလိာ်
ကွဲ လၢတၢ် အဲၣ်တၢ်  ကွံအပူၤဃိ အဝဲသးခုဒိၣ်မးလီၤ.



အဝဲသ့ၣ်ခံဒုလိာ်ကွဲဝံၤလီၤဘှံးလီၤတီၤဒီး မံဝဲဒၣ်မုာ်မုာ်န့ၣ် လီၤ.




